
				এই পাতাটির মুদ্রণ সংশোধন করা প্রয়োজন। 
8 Հ 8 মোহন অমনিবাস
কি কঠিন কাজ ছিল, মিঃ বেকার ?” o মিঃ বেকার বিস্মিত মুখ তুলিয়া চাহিলেন; কিন্তু নীরব রহিলেন। ! মোহন পুনশ্চ কহিল, “যাক্ ও কথা। এখন আমি জানতে চাই, আপনার তিন মাস সময়ের আর মাত্র এক সপ্তাহ বাকী আছে। আপনি জানেন, এর মধ্যে আপনি আমাকে গ্রেফতার করতে সক্ষম হবেন না; তা হলে আপনার পরের প্রোগামটি কি জানতে পারি?”
মিঃ বেকার ক্রুদ্ধ স্বরে কহিলেন, “কিছুমাত্র প্রয়োজন নেই?”
“আছে মিঃ বেকার, আছে। আমার বন্ধু মিঃ বেকারের দেখছি মাথা সত্যি সত্যিই বিকৃত হয়ে উঠেছে। নইলে আমার মত একজন অকৃত্রিম বন্ধুর সঙ্গে এমন পরের মত আচরণ! আপনি প্রশ্নের উত্তর দিন, মিঃ বেকার।”
মিঃ বেকার কহিলেন, “আমি তোমার বন্ধুত্ব স্বীকার করি না।” মোহন সহসা অট্টহাস্য করিয়া উঠিল। হাসি থামিলে কহিল, “আপনি সত্য বলছেন, না পরিহাস করছেন, মিঃ বেকার ?”
“তোমার সন্দেহের হেতু কি, মোহন?” মিঃ বেকার ভুকুঞ্চিত করিয়া জিজ্ঞাসা করিলেন। মোহন গভীর স্বরে কহিল, ‘সত্যিই আপনারা বীরের জাতি, আপনি বীর।” মিঃ বেকার ব্যঙ্গহাস্য কহিলেন, “তোমার লজিক আমার বোধগম্য হ’ল না, মোহন।” মোহন কহিল, “হবার কথাও নয়। সত্যই আমি মুগ্ধ হয়েছি, মিঃ বেকার। যে-সময় আপনার জীবন বিপন্ন, ঠিক সেই মুহুর্তেই আপনি আমার বন্ধুত্ব অস্বীকার করলেন। এর অর্থ কি জানেন, মিঃ বেকার ?”
“এর অর্থ এই যে, আপনি কোন অছিলাতেই বা বন্ধুত্বের জোরে আপনার প্রাণ-ভিক্ষা নিতে চান না। এক কথায়, আপনি আমার মত ঘৃণিত দসু্যর দয়ায় প্রাণ-ভিক্ষা চান না।” মিঃ বেকার বিস্মিত স্বরে কহিলেন, “তুমি কি আমাকে হত্যা করবে ইচ্ছা করছে নাকি ?” వీ
মোহন সশব্দে হাসিয়া উঠিল। হাসির বেগ কমিলে কহিল, “আজ যদিদসু মোহনকে আপনি গ্রেফতার করতে সক্ষম হন, মিঃ বেকার, তা হলে সে কি আপনাকে এমন বালসুলভ প্রশ্ন করতে পারতো? দসু মোহনের গ্রেফতারের অর্থ একমাত্র একটিই হতে পারে। কেমন তাই না, মিঃ বেকার ?” &
মিঃ বেকার গম্ভীর স্বরে কহিলেন, “বিচারের ফলের কথা কেউ আগে থেকে বলতে পারে না।”
মোহন হাসিয়া কহিল, “ভণ্ডামি করবেন না, মিঃ বেকার। আমি একমাত্র একটি লোককেই জানি, যিনি কোন কারণের জন্যেই অহেতুক মিথ্যা বলেন না, তিনি হচ্ছেন, আর কেউ নন—স্বয়ং মিঃ বেকার। আচ্ছা থাক একথা—এখন বলুন, আপনি আজমীঢ়ে এসেছেন কেন ?”
“তুমি জান না কেন এসেছি ? মিঃ বেকার প্রশ্ন করিলেন। মোহন কিছু সময় নীরবে থাকিয়া কহিল, “জানি। কিন্তু সত্যিই কি আপনি বিশ্বাস

